
1.
Опис на состојбите во областа и дефинирање на проблемот

1.1
Опис на состојбите 
Со Законот за изменување и дополнување на Законот за Државниот испитен центар се врши усогласување на истиот со новиот Закон за основното образование и Закон за наставниците и стручните соработници во основните и средните училишта. 

 1.2
Причини за проблемите кои се предмет на разгледување
Потребата од овој закон е заради усогласување со одредбите од други закони
2. 
Цели на предлог регулативата
Се оцени дека е поцелисходно стручниот испит за приправниците да го спроведува Државниот испитен центар, како и државното тестирање кое што спаѓа во основните дејности на ДИЦ. Државниот испитен центар е институција која е формирана за организација и спроведување на испити. Поради новиот Закон за основното образование и Закон за наставниците и стручните соработници во основните и средните училишта, кои влијаат на основната дејност на ДИЦ, се предлага Законот за изменување и дополнување на Законот за Државниот испитен центар.

3.
Можни решенија (опции)
3.1
Опис на решението „не прави ништо“  
3.2
Опис на можните решенија (опции) за решавање на проблемот

Предлог Законот за изменување и дополнување на Законот за Државниот испитен центар („Службен весник на Република Македонија“ бр.142/08, 148/09, 41/14, 55/16, 142/16 и 64/18) содржи 11 члена.

Со членот 1 се уредува статусот кој го има Државниот испитен центар, односно неговата финансиска самостојност која произлегува од фактот што истиот е основан во 2009 година со својство на правно лице со запишување во Централниот регистар на Република Македонија. Државниот испитен центар има две сметки - една буџетска сметка односно е буџетски корисник од втора линија на Бирото за развој на образованието и сметка од самофинансирачки активности. Измената се предлага заради постоење законска оправданост Државниот испитен центар да биде буџетски корисник од прва линија, самостојно да спроведува постапки за вработување согласно со закон и одлучува за правата и обврските од работен однос, согласно статусот на јавна установа кој го има.

Имено, Државниот испитен центар е јавна установа, директно одговорна пред Владата на РСМ и статусот на корисник од втора линија на орган на државна управа (Бирото за развој на образованието) кој е во рамките на Министерството за образование и наука, создава бројни непотребни ограничувања во работењето на ДИЦ. 

Со оглед на фактот што постојниот закон не го утврдува називот за Државниот испитен центар кој ќе се користи во меѓународниот правен промет, со измената се регулира и тоа прашање. Во меѓународен правен промет Центарот ќе го користи називот State Examinations Centre.“

Во членот 2 се додаваат три нови члена 2-а, 2-б и 2-в.

Со член 2-а се предвидува надлежностите утврдени со овој и другите закони, Државниот испитен центар да ги извршува врз основа на начелата на законитост, стручност, одговорност, ефикасност и транспарентност. Исто така се утврдува дека вршењето на работите од својата надлежност, Центарот го заснова врз научни и стручни методи во воспитанието и образованието и врз основа на стратешкиот приод во нивното спроведување.

Со член 2-б се предвидува внатрешната организација на Центарот да се утврдува согласно неговите надлежности, врз основа на закон, прописи и други акти кои се однесуваат на организационите облици и согласно со развиеноста на мрежата на училиштата и јазикот на кој се изведува наставата. 

Со член 2-в се пропишува надлежност на Државниот испитен центар за организација, спроведување и поддршка на надворешни државни и меѓународни тестирања во основното и средното образование, обука и испит на кандидатите за директори на основно, средно училиште, ученички дом и отворен граѓански универзитет за доживотно учење, за организација и спроведување на стручен (приправнички) испит за наставници, воспитувачи и стручни соработници од основните и средните училишта.

Во член 3 таксативно се наброени надлежностите на Државниот испитен центар  кои ги има согласно Законот за државниот испитен центар како и надлежностите кои му се доделени во согласност со  Законот за основното образование и Законот за наставниците и стручните соработници во основните и средните училишта. 

Со  член 4 се менува член 5 став 2 и се пропишува бројот на членови на Управниот одбор на Државниот испитен центар кој се состои од седум члена од кои еден е претседател. Се пропишува во Управниот одбор три члена да се од редот на вработените во Државниот испитен центар и по еден член од Бирото за развој на образованието, од Министерството за образование и наука, од Центарот за стручно образование и обука и од Интеруниверзитетската конференција.
Со член 4 се намалува бројот на членови на управниот одбор односно бројот на членови во Управниот одбор од Бирото за развој на образованието. Со постојното законско решение во Управниот одбор на Државниот испитен центар имаше двајца членови од Бирото за развој на образованието, па измената се прави во насока на тоа што Државниот испитен центар на еднаква основа соработува со сите образовни институции кои имаат свои членови во Управниот одбор. Се најде за целисходно сите институции да бидат еднакво застапени односно да имаат по еден член во Управниот одбор и да не постои фаворизирањето на ниту една институција.

Со член 5 се пропишува  работното искуство кое треба да го има претседателот и членовите на Управниот одбор. Се пропишува претседателот и членовите да имаат работно искуство од најмалку пет години во воспитно-образовна дејност, во орган на државната управа надлежен за работите во образованието или во јавна установа надлежна за работите во образованието. Со измената се допрецизира постојното законско решение кое не го предвидува и работното искуство на вработените во јавна установа надлежна за работите во образованието, а се смета дека е целисходно истото да биде опфатено.
Со член 6 во член 7 став (1)  алинеја 2 зборовите „и ја доставува до Министерството за образование и наука и до Владата на Република Македонија најдоцна до 31 јануари“ се бришат. Во алинејата 4 зборовите „и го доставува до Министерството за образование и наука и до Владата на Република Македонија најдоцна до 31 јануари“се бришат. Ова од причина што Годишната Програма за работа на Државниот испитен центар и Извештајот за работата на Државниот испитен центар ги донесува Управниот одбор, но истите до надлежните институции ги доставува ДИЦ како установа на која државата ѝ дала јавни овластувања, преку раководното лице.

Со член 7 во член 9 став (5) во алинејата 3 броевите „VII/1“ се заменува со зборовите „стекнато најмалку високо образование кое припаѓа на VI А ниво од Македонската рамка на квалификации и соодветствуваат на ниво VI од Европската рамка на високообразовни квалификации. Алинејата 4  се менува и гласи:„- има минимум шест години работно искуство во воспитно-образовна дејност, во орган на државната управа надлежен за работите на образованието или во јавна установа надлежна за работите во образованието“.

Со член 8 во член 12 став (1) во алинеја 8 зборовите „локални координатори, тестатори и оценувачи“ се заменуваат со зборовите „надворешни соработници“. Алинејата 9 се брише. Во алинејата 10 зборовите „координатори, тестатори, оценувачи и други надворешни“ се заменува со зборот „надворешните,“. Ова од причина што со терминот надворешни соработници се опфатени сите категории на соработници, без непотребно набројување на истите.

Со член 9 во член 15 во ставот (1) зборовите „член на државна предметна матурска комисија, член на училишна матурска комисија, член на комисија за екстерно проверување на постигањата на учениците, преведувач на испитниот материјал и независен читач на испитниот материјал“ се заменуваат со зборовите „и сите соработници“. Ставовите (3), (4) и (5) се бришат. Ставот (6) станува став (3). 

Со член 10 во членот 18 зборовите „член на државна предметна матурска комисија, член на училишна матурска комисија, член на комисија за екстерно проверување на постигањата на учениците, преведувач на испитниот материјал, независен читач на испитниот материјал, тестаторот, оценувачот и диструбутерот“ се заменуваат со зборовите „и сите соработници“.

Со членот 11 се уредува влегувањето во сила на законот.

.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

                           нема
4.2 Фискални влијанија 
нема
4.3 Социјални влијанија
нема
4.4 Влијанија врз животната средина
нема
4.5
Административни влијанија и трошоци 
а) трошоци за спроведување 
нема
б)трошоци за почитување на регулативата
нема 
5.
Консултации

5.1
Засегнати страни и начин на вклучување
Државниот испитен центар, Секретаријатот за законодавство.
5.2
Преглед на добиените и вградените мислења 

                од Државниот испитен центар
5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

6.2
Ризици во спроведувањето и примената на секое од можните решенија (опции)

6.3
Препорачано решение со образложение
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Нема потреба од измена на законска и подзаконската регулатива.
7.2
Потребни подзаконски акти и рок за нивно донесување
Нма потреба од подзаконската регулатива. 
7.3
Органи на државната управа, државни органи и други органи надлежни за спроведување

Министерство за образование и наука
7.4
Активности за обезбедување на ефикасно спроведување на предлогот на закон

8.
Следење и евалуација

8.1 
Начин на следење на спроведувањето
Следењето ќе биде од страна на Министерство за образование и наука
8.2
Евалуација на ефектите од предлогот на закон и рокови

Евалуацијата на ефектите ќе биде од страна на Министерство за образование и наука
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:01.11.2019 година                                                       ..................................................






                   потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум: 01.11.2019 година                                                                                                          

                                                                                                                      ...........................................
потпис на министерот 

